
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ফিরোজ খাঁ দেওয়ান
৪৬৯




এই কথা শুনিয়া বিবি কি কাম করিল

পাঞ্চ পীরের[১] মাটী আন্যা শিরে তুল্যা দিল॥

আরজ জানাইল কন্যা কুমার গোচরে

জঙ্গ জিনিয়া শীঘ্র আইও[২] সাহেব ঘরে॥৪০

তার পরে কহেত কুমার খোদার ফজলে[৩]

এক দিনে জিত্যা রণ ফিরবাম সকলে॥


এই কথা বলিয়া কুমার বিদায় হইল

পন্থপানে সখিনা গো চাহিয়া রহিল॥

দুই চক্ষু ভইরা[৪] পানি পড়ে দরদরি

পাষাণে বান্ধিয়া মন দিলাম বিদায় করি॥

ফৌজগণ সঙ্গে কুমার জঙ্গেতে আসিয়া

দুই দিন বান্ধ্যা[৫] গেল রণ করিয়া॥৪৮

দুই দলে সমান যে ফৌজ মরিল

কেউ নাহি জিতে রণে কেউ না হারিল॥

তিন দিনের দিনে হায়রে কি কাম হইল

ফিরোজখাঁ দেওয়ান ভাইরে বান্ধা পড়িল॥৫২


বান্ধিয়া আনিল মিয়ায় কেল্লাতাজপুর শরে

জঙ্গল বাড়ীর ফৌজ যত হায় হায় করে॥


* * * *

* * * *





	↑ পাঞ্চ পীরের মাটি=পাঁচজন সাধু ব্যক্তির কবরের ধুলা।

	↑ আইও=আসিও ৷

	↑ ফজলে=ইচ্ছায়, কৃপায়।

	↑ ভইরা=ভরিয়া।

	↑ বান্ধ্যা=ব্যাপিয়া, ধরিয়া।

